
RESOLUCIÓN REITORAL DO 14 DE XANEIRO 
DE 2019 POLA QUE SE FAI PÚBLICA A 
INSTRUCIÓN QUE ESTABLECE AS NORMAS 
RELATIVAS AS BOLSAS PARA ESTUDANTES DA 
UNIVERSIDADE DE VIGO QUE DESENVOLVAN 
PRÁCTICAS ACADÉMICAS EXTERNAS 
EXTRACURRICULARES EN EMPRESAS E 
INSTITUCIÓNS. 
 

Co obxecto de racionalizar a tramitación de expedientes e posibilitar o cumprimento do establecido 
no regulamento de prácticas académicas externas do alumnado da Universidade de Vigo, na súa 
modalidade de prácticas extracurriculares, así como no artigo 9 do Real Decreto 592/2014, de 11 de 
xullo, polo que se regulan as prácticas académicas externas dos estudantes universitarios e de 
conformidade co artigo 6 da lei 40/2015 , de 1 de outubro, de Réxime Xurídico do Sector Público, 

 
DISPOÑO: 
 
1. Cando os e as estudantes da Universidade de Vigo estean a desenvolver prácticas académicas 

externas de carácter extracurricular, deberanse respectar as seguintes normas en relación ás 
axudas económicas a percibir: 
 

a. A empresa ou entidade que acolla a un ou unha estudante en prácticas 
extracurriculares deberá concederlle unha aportación económica con carácter de 
bolsa ou axuda ao estudo.  
 
No caso de prácticas extracurriculares ao abeiro de programas de intercambio ou 
convocatorias nas que se contemple a concesión de axudas ao estudantado con 
carácter de bolsa, poderase eximir á empresa ou entidade do abono da devandita 
aportación. 

 
b. O importe mensual que deberá aportar a empresa ou institución será de 460€ brutos 

para aquelas prácticas que teñan a dedicación ordinaria de 25 horas semanais. Para 
prácticas cunha dedicación distinta á ordinaria, o importe será proporcional ás horas 
realizadas polo ou pola estudante. 

 
c. Será opcional esta aportación económica nos seguintes casos: 

 
i. Cando se trate de organismos públicos e entidades sen ánimo de lucro 

durante un período máximo de 3 meses. 
ii. Durante o tempo equivalente a 240 horas. Aplicable unha única vez por 

estudante na mesma empresa ou entidade. 

2. Esta instrución deixa sin vigor o establecido no artigo 7 da Resolución Reitoral do 21 de 

Febreiro pola que se fai pública a instrución que establece o procedemento para o 
desenvolvemento das prácticas académicas externas extracurriculares na Universidade de 
Vigo. 
 

3. Esta instrucción entra en vigor ao día seguinte da súa publicación. 
 

 
Vigo, 14 de xaneiro de 2019 
O reitor 
P.D. Resolución reitoral do 1 de decembro de 2018 (DOG núm. 233 do 7 de decembro de 2018) 
 
 
A vicerreitora de Captación de Alumnado, Estudantes e Extensión Universitaria 
 
 
 
 
Natalia Caparrini Marín 

